
Paano magkaroon 
ng maayos na 
relasyon sa pera
7 hakbang tungo sa kalayaan sa pananalapi

Indeks
Ang sikreto upang magkaroon ng magandang relasyon sa pera ay 
ang wastong pamamahala nito. Ngunit saan magsisimula? Mas 
madali ito kaysa sa iyong iniisip. Kailangan lamang pakinggan ang 
iyong konsensya na paminsan-minsan ay bumubulong sa iyo na 
suriin ang iyong mga pinagkakagastusan. 

Pagkatapos, sundin ang pitong hakbang na ito.

Ang pilosopia na paulit-ulit sinasabi ng mga eksperto sa pananalapi upang mahawakan mo 
nang maayos ang iyong sariling pera, ay kailangan mong magtakda ng financial goals. Pero, 
ano nga ba ang financial goals? Ibig sabihin nito sa madaling salita, ay ang pagtatakda 
ng isa o higit pang target na nais mong marating, at mula dito ay gagawa ka ng isang 
estratehiya. Bagaman mukhang madali, napakahalaga nito dahil tanging sa pagkakaroon ng 
layunin ay maaaring itakda ang tamang direksyon na tatahakin.  
Subalit hindi ganoon kadali magtakda ng layunin. Minsan, nahihirapan tayong tukuyin ito, o 
kaya naman ay napakarami ng mga ito. Madalas ay magkakontra sa isa’t isa, o maaari ring 
sobrang ambisyoso o masyadong maigsi ang panahon.

Paano ito gagawin?
•	 Magsimula muna sa iyong mga life goals at gawin itong mga financial goals: kung 

tutuusin, ang pera ay ginagamit upang matupad ang iyong mga nais. Hindi mo kailangang 
mag-isip ng malalaking bagay tulad ng pagbili ng bahay. Ang isang layunin ay maaaring 
ang pagpaplano ng isang espesyal na biyahe o ang pag-attend sa isang training course.

•	 Magtakda ng mga reachable goals: naisin ang mga realistic objectives. Kung 
magtatakda ng unreachable goal, tulad ng "maging mayaman sa loob ng isang taon", at 
kapag sinubukang tahakin ito at mapagtantong walang nararating, ito ay magdudulot 
ng lungkot at pagkabigo. Kaya't ang unang hakbang ay ang pagkakaroon ng isang 
makatotohanang pagsusuri sa iyong mga posibilidad: ito ang unang hakbang patungo sa 
long-term success. 

Ngayon na nai-convert mo na ang mga life goals sa financial goals, tandaan ang patakarang 
ito: sinasabi ng mga financial experts na ang financial goal, upang maging makatotohanan, 
ay dapat na SMART, ibig sabihin, kailangan itong magkaroon ng limang katangian.

S M A R T

Ito ay naaangkop sa lahat, ngunit kapag pinag-uusapan ang personal na pananalapi, mas 
malinaw ang kahulugan ng mga katangiang ito. Hindi sapat na sabihin, “Gusto ko ng increase 
sa sahod,” kailangan magtakda ng malinaw na sukatan at, samakatuwid, malinaw kung 
magkano ang taas ng sahod at kung bakit natin ito nais.

Specific 
(Tiyak)

Measurable 
(Nasusukat)

Attainable 
(Maaabot)

Relevant 
(Mahalaga)

Timebound  
(May takdang panahon)

TUKUYIN ANG IYONG 
FINANCIAL GOALS

UNANG HAKBANG

Sa praktikal, maaari mong subukan sa pamamagitan nito...
Ipagpalagay natin na ang iyong layunin ay simpleng mag-ipon ng pera para sa emergency 
fund. Kung paano ito binanggit, ito ay isang malabong hangarin, ngunit maaari mo itong 
gawing SMART sa pamamagitan ng pagtatanong sa iyong sarili ng ilang mga katanungan. 
Narito ang scheme na dapat sundin:

S (Tukuyin) = Bakit ako nag-iipon? I-define ang motibasyon 
(halimbawa, Para magkaroon ako ng mabubunot sa pagkakaroon ng hindi 
inaasahang pangyayari, dahil wala akong pamilya na pwedeng tumulong sa akin.)

M (Sukatin) = Magkano ang halagang kailangan ko?
(halimbawa, €10,000)

A (Maaabot) = Realistiko ba itong goal? Posible ba itong makamit? 
(halimbawa, Oo, dahil kung hihilingin kong magtrabaho ng dalawang Sabado sa 
isang buwan, madadagdagan ang aking sahod ng €300, at kung sa loob ng anim 
na buwan ay papalitan ko ang pagpunta sa gym ng jogging, makakatipid ako ng 
karagdagang €70 bawat buwan, atbp)

R (Kahalagahan para sa akin) = Mahalaga ba ito? Mahalaga ba ito sa akin?
(halimbawa, Oo, dahil mayroon na akong mortgage na kailangang bayaran)

T (Deadline) = Gaano katagal para makamit ko ang resulta nito?
(halimbawa, Kailangan ko ng 2 taon)

Ang pag-aaral mag-ipon ay isa sa mga pangunahing layuning pinansyal ng bawat isa sa 
atin. Kahit paano natin gagamitin ang naipong pera, ang pagkakaroon ng kakayahang 
maabot ang ninais na halaga ay mahalaga para makamit ang ating mga layunin. Ngunit 
upang maka-ipon ng pera nang may sistema, kailangan nating kontrolin ang ating mga 
gastusin at mag-set ng magandang plano. Sa madaling salita, kailangan nating malaman 
nang may katiyakan kung magkano ang pumapasok, kung magkano ang lumalabas, at higit 
sa lahat, kung saan napupunta ang pera.

Tingnan natin kung paano makakamtan ang resultang ito.
•	 Alamin kung magkano ang ginagastos: bawat isa sa atin ay may sariling paraan ng 

pagmo-monitor sa accounts, may gumagamit ng papel at ballpen, may gumagamit ng 
Excel spreadsheet, may gumagamit ng Kakebo agenda, o mga apps. Walang iisang 
paraan para i-monitor ang ating mga kita at gastusin, ngunit mahalaga itong simulan, 
dahil kung walang 360° na ideya sa ating mga ginagastos, imposibleng makakilos.  
→ Kaya, kung hindi mo pa sinisimulan ang pagre-record ng iyong mga financial activities, 
ang pinakasimpleng gawin ay magsimula sa iyong bank statement mula sa huling tatlong 
buwan at subukang suriin ang mga gastusin sa pamamagitan ng paghahati-hati sa mga 
ito ayon sa kategorya (bahay, mga bill, kotse at iba pang mga fixed na gastusin, pati na 
rin ang damit, libangan, mga restawran, atbp.). Bakit kailangang magsimula sa financial 
statement? Dahil ang mga costs cutting ay hindi palaging epektibo at madalas ay 
nagdudulot ng mga sakripisyo na maaring maiwasan.

•	 Tukuyin ang mga priyoridad: gumawa ng listahan ng mga needs at mga bagay 
na ayaw mong i-give up; dahil ang mga gastusin ay hindi lamang tungkol sa mga 
pangangailangan, mayroon ding mga gastusin na nagmumula sa mga kagustuhan, mga 
gastusin na karaniwang itinuturing nating indulgent. Ang punto, kapag sinusuri natin 
ang iba't ibang kategorya, hindi sapat na tanungin natin ang ating sarili kung aalisin o 
babawasan ang mga ito, iniisip din natin ang ating nararamdaman tungkol sa bawat isa. 
Ang ideal ay iugnay ang bawat gastusin sa emosyon na dulot nito, at hatiin ang mga ito 
sa mga gastusin na nagbigay saya at mga gastusin na pagsisisihan natin.

•	 Piliin kung ano ang puwedeng bawasan: Ang susunod na hakbang matapos makita 
ang iyong average monthly expenses ay suriin ang iba’t ibang kategorya ng gastusin 
at alamin kung ano ang maaaring bawasan at kung gaano kalaki. Magsimula tayo sa 
mga “kinakailangang” gastusin, ang mga nagmumula sa pangangailangan. Ang tanong 
na dapat itanong para sa bawat item ay: “Maaari bang bawasan, kahit bahagya, ang 
gastos na ito?” Hindi ito tungkol sa paghahatol sa halaga o paggawa ng mahihirap na 
kalkulasyon. Kailangan lamang pag-isipan kung ang isang gastusin ay potensyal na 
mababawasan o hindi, at kung oo, paano.

KONTROLIN ANG KITA 
AT GASTOS

IKALAWANG HAKBANG

Pagkatapos nating maunawaan kung paano suriin ang ating mga kita at gastusin, 
magpapatuloy tayo sa pagsusulat ng ating plano sa pag-iipon.

Paano? Simple: 
1.	 Kalkulahin bawat item (gasolina, grocery, lakad, sine, atbp.), kung magkano ang maaaring 

ibawas.

2.	 Isulat kung paano mo planong maabot ang halagang nais.

3.	 I-total ang iba't ibang item.

Kapag nakuha na ang kabuuan, suriin kung ang halagang napagpasyahang itabi kada 
buwan ay tumutugma sa orihinal na layunin.

At kung hindi ito tumutugma? May tatlong opsyon: 
•	 Balikan ang budget at gumawa ng karagdagang bawas, na tiyak na magiging mas 

mahirap.

•	 Maghanap ng paraan upang makuha ang kakulangang pera (ilang oras ng overtime kada 
buwan, pagbebenta ng mga gamit na hindi na natin ginagamit).

•	 Muling suriin ang time horizon ng ating layunin, at palawigin ito.

GUMAWA NG 
SAVINGS PLAN

Payo
Ayon sa mga eksperto, ang pinakamahalagang aspeto ay ang isulat ang mga 
kalkulasyon na ito dahil makakatulong ito upang maging konkretong ang mga ito.  
Sa pamamagitan lamang ng malinaw na kaalaman kung magkano ang maaari nating 
gastusin bawat buwan para sa bawat kategorya, makakamit natin ang ating layunin 
at masusunod natin ang ating plano sa pananalapi.

IKATLONG HAKBANG

Gumawa ng regular na pagsusuri.
Kada sampung araw, mainam na suriin ang iyong mga gastusin at tiyakin na nasa 
tamang direksyon ang lahat. Ito ay isang matalinong paraan upang mabigyan ang 
sarili ng sapat na oras upang makapag-adjust kung, halimbawa, mapansin mong sa 
kalagitnaan ng buwan ay lumampas ka na sa budget para sa “pagkain sa labas” o 
nagastos mo na ang malaking bahagi ng iyong sahod.

Subukan ang sistema ng mga sobre.
Gumawa ng mga “virtual na garapon” at tukuyin kung magkano ang gagastusin para 
sa bawat gastusin (grocery, upa, damit, libangan, atbp.), at magtakda ng buwanang 
limitasyon sa bawat item. Ang layunin ay gastusin lamang ang perang nasa bawat 
“sobre” hanggang sa susunod na sahod.

Iwasan ang maging impulsibo sa paggasta.
Sanay tayong gumawa ng listahan ng groceries bago pumunta sa supermarket, pero 
ito ay magiging kapaki-pakinabang din kapag magsho-shopping tayo ng mga damit: 
sa halip na buksan ang ref, buksan ang iyong aparador at isipin kung ano na ang 
mayroon ka na at kung ano ang kulang.

1

2

3

3 Paraan Para Masunod 
ang Plano sa Pagtitipid

Kapag malinaw na ang iyong financial goals, alam mo na ang iyong kita at mga gastusin, 
at nagsasagawa ka na ng mga konkretong hakbang upang higit na makapag-ipon bawat 
buwan, ito na ang oras upang pag-isipan ang mga unexpected.

Ang nakakatuwang bagay tungkol sa mga hindi inaasahang gastusin ay karaniwan nating 
itinuturing itong ‘unpredictable,’ habang kadalasan, ito ay talagang predictable.

Laging may nangyayari – nasisira ang ref at washing machine, mahal na repair ng sasakyan, 
tumutulong tubo sa banyo, isang hailstorm na sumira sa kalahati ng bubong... – Lahat ay mga 
realistiko at posibleng pangyayari, pero hindi natin alam kung mangyayari ito sa atin, at kung 
gaano kalaki ang magiging epekto nito sa ating pananalapi. Bilang pakikipagsapalaran, hindi 
natin ito pinapansin.

Ngunit kung babaguhin natin ang ‘hindi inaasahan’ sa ‘inaasahan,’ magbabago ang 
sitwasyon, dahil maaari tayong maglaan kada buwan ng halaga sa ating budget na – sa 
paglipas ng panahon – ay magiging emergency fund natin, at ito ang magpapahintulot sa 
ating mapanatili ang ating budget (o hindi masyadong lumihis) kapag nangyari ang mga 
bagay na inisip natin. 

Pero, gaano kalaking pera ang dapat mayroon tayo sa ating account 
para maprotektahan ang ating sarili mula sa lahat ng mga hindi 
inaasahang pangyayari?

Maraming eksperto ang nagrekomenda na magtabi ng halagang katumbas ng 6 na buwan 
ng sahod para sa mga emergency, na maaaring mabawasan hanggang 3 buwan kung may 
iba pang “safety nets.” Ngunit kung nais nating maging mas precise, mas mabuting gamitin 
ang mga expenses kada buwan bilang batayan, sa halip na ang kita.

Para maging panatag, kailangan nating alamin kung magkano ang kailangan natin bawat 
buwan para mabuhay at magsimula mula sa halagang iyon. Malaki ang pagkakaiba ng 3 at 
6 buwan, ngunit ang tamang bilang ay matutukoy sa pamamagitan ng pagsusuri isa-isa sa 
ating mga lakas at kahinaan. 

MAGLAAN NG 
EMERGENCY FUND

IKA-APAT NA HAKBANG

Maaari mong subukan ang ehersisyong ito… 

Isulat ang ilang mga katanungan at subukang sagutin ang mga ito.

Narito ang isang posibleng listahan:

•	 Mayroon ba akong stable na trabaho? Kung mawawala ito, maaari ba akong 
makatanggap ng unemployment benefit?

•	 Ang bahay ba na tinitirhan ko ay akin? At kung oo, bago ba ang gusali, o maaaring 
magpasya ang condominium assembly na mag-repair, at anong klase?

•	 Ang aking sasakyan at mga gamit sa bahay ba ay bago o nasa maayos na kondisyon, 
o maaaring kailanganin kong palitan anumang oras?

•	 Ilan ang iba pang sources of income meron sa pamilya bukod sa aking sahod?

•	 Anong mga hindi inaasahang gastusin ang dapat kong paghandaan para sa bawat 
anak ko sa mga susunod na taon? Brace? Private tutoring?

Isaalang-alang na hindi lahat ng posibleng pangyayari—sa kabutihang palad—ay 
mangyayari, ngunit habang dumarami ang mga uncertainties, mas tumataas ang 
pangangailangan. Halimbawa, kung mayroong kang permanenteng trabaho, maaaring 
sapat na ang tatlong buwang ipon. Ngunit kung ikaw ay may sariling negosyo, lalo na kung 
may mataas kang buwanang gastos, mas mainam na maghanda ng anim na buwan. Sa 
ganitong paraan, kahit sa pinakamalalang sitwasyon—kung mawawalan ka ng trabaho at 
walang anumang social benefit—magkakaroon ka ng anim na buwang security. Sa ibang 
kaso, anuman ang biglaang gastusin na maaaring lumitaw, magkakaroon ka ng kakayahang 
tugunan ito nang hindi nahihirapan sa pananalapi.

Ang mga insurance ay bahagi ng ating buhay. Kung pipiliin nang maayos, pinoprotektahan 
tayo nito mula sa mga panganib sa mga hindi inaasahang pangyayari, aksidente, at iba’t 
ibang problema. Madalas tayong nahaharap sa kumplikadong mga dokumento at terminong 
hindi agad malinaw, kaya mahalagang magkaroon ng linaw at maintindihan kung paano 
natin nais protektahan ang ating sarili.

Una sa lahat, mahalagang maintindihan kung anong klase ng policy ang inaalok sa iyo, dahil 
ang tamang kaalaman tungkol sa uri nito ay magpapahintulot malaman agad kung ito ay 
tumutugon sa iyong mga pangangailangan at kung talagang ito ay kailangan.

Narito ang isang listahan ng mga pinaka-common na policy: 

•	 Car insurance: Pinoprotektahan nito ang sasakyan at cover nito ang liabilities sa third 
party (mandatory) at optional naman ang coverage sa danyos tulad ng nakaw, natural 
calamity, at iba pa.

•	 Life insurance: Nagbibigay ito ng kompensasyon sa mga benepisyaryo sakaling pumanaw 
ang taong naka-insure.

•	 Home insurance: Pinoprotektahan nito ang iyong tahanan laban sa sunog, nakaw, at mga 
pinsalang istruktural. Kung kasama, nagbibigay din ito ng liability coverage para sa mga 
pinsala sa mga third party.

•	 Health insurance: Nagbibigay ito ng coverage sa mga gastusin sa medisina, 
pagpapagamot sa ospital, at mga operasyon.

•	 Accident insurance: Nagbibigay ito ng kompensasyon sa kaso ng aksidente o pinsala, 
ibig sabihin, mga hindi inaasahang pangyayari na pansamantala o permanente na 
nakakabawas sa kakayahang magtrabaho.

Pagkatapos, kailangan isaalang-alang ang ilang mga pangunahing 
aspeto.

•	 Ang premium ng insurance: ito ang halaga na kailangang bayaran upang mapanatiling 
aktibo ang iyong insurance. Mahalaga na agad suriin kung magkano ang kailangang 
bayaran, kung ang bayad ay taun-taon, kalahating taon, o buwanan, at kung may mga 
karagdagang gastos kung huhulugan o installment.

•	 Paraan ng pagbabayad: May ilang kumpanya na nagbibigay ng diskwento kung pipiliing 
bayaran ang premium ng buo o taunang bayad kaysa pag-installment. Suriin kung may 
flexibility sa pagbabayad at kung anong uri ng pagbabayad ang tinatanggap (direct debit/
SEPA/financing).

BUMUO NG 
INSURANCE PLAN

IKA-LIMANG HAKBANG

•	 Mga limitasyon at deduksyon: Bawat polisiya ay may mga limitasyon, ito ang 
pinakamataas na halaga ng kompensasyon na handang bayaran ng kumpanya sakaling 
magkaroon ng insidente. Mahalagang maintindihan kung ano ang limitasyong ito at kung 
sapat ba ito upang takpan ang mga posibleng pinsala o pagkawala. Ang limitasyong ito 
ay palaging malinaw na nakasaad sa polisiya. Mahalaga rin suriin ang deduksyon, ito 
ang halagang ikaw ang sasagot sa kaso ng insidente. Halimbawa, kung ang deduksyon 
ay € 500 at ang damage ay €2,000, ang kumpanya ay magbabayad lamang ng €1,500. 
Ang pagpili ng mas mataas na deduksyon ay maaaring magpababa ng premium ng 
insurance, ngunit nangangahulugan din ito ng mas mataas na halaga na kailangan mong 
bayaran sa kaso ng aksidente. Ang desisyon ay nakadepende sa kung ano ang iyong nais: 
magtipid sa premium ngunit tumanggap ng mas mataas na panganib, o magbayad ng 
mas mataas na halaga para sa mas kumpletong coverage.

•	 Mga Eksklusyon: isa sa pinakamahalagang bagay na dapat suriin sa isang insurance 
policy ay ang mga eksklusyon, o ang mga sitwasyon kung saan hindi nagbibigay ng 
bayad-pinsala ang insurance company para sa natamong pinsala. Magkakaiba-iba ang 
eksklusyon depende sa polisiya, ngunit may ilang karaniwang halimbawa. 
Halimbawa, sa insurance para sa sasakyan (RC Auto), ang pagmamaneho nang lasing 
o walang lisensya ay palaging dahilan para hindi makuha ang insurance claim sakaling 
maaksidente. Sa pangkalahatan, ang mga damage insurance policy ay hindi sumasaklaw 
sa mga pinsalang dulot ng kapabayaan ng mismong may-ari ng polisiya. Sa mga home 
insurance policy na nagpoprotekta laban sa nakaw, maaaring ipahiwatig sa kontrata 
na ang coverage ay para lamang sa mga kaso ng sapilitang pagpasok o panloloob. 
Samantala, sa health insurance, kadalasang hindi sinasagot ng kompanya ang gastusin sa 
pagpapagamot ng sakit na mayroon na ang insured bago pa siya kumuha ng insurance. 
Panghuli, ang mga disaster-related insurance policy ay kadalasang hindi sumasakop 
sa matitinding kalamidad gaya ng lindol, pagguho ng lupa, pagbaha, at malawakang 
pag-apaw ng tubig. Para sa mga ganitong kaso, may mga espesyal na insurance na 
nagbibigay ng proteksyon laban sa mga sakunang ito.

Payo
Ang susi ay ang pagkakaroon ng malinaw na pang-unawa ng bawat detalye at kung 
paano gumagana ang insurance policy. Huwag magmadaling pumirma—maglaan 
ng oras upang basahin, ihambing, at magtanong kapag may hindi malinaw. Kung 
kailangan mong ulitin ang parehong tanong nang limang beses, huwag mahiyang 
gawin ito—naroon ang mga professionals at consultants upang linawin ang 
anumang alinlangan. Ang pagpili ng insurance ay hindi lang tungkol sa presyo, kundi 
tungkol sa tunay na proteksyon at kapayapaan ng isip.

Ang sikreto sa pagkakaroon ng maayos na investment? Magsimula, gaya ng lagi, sa iyong 
mga layunin sa buhay. Ito ang laging sinasabi ng mga eksperto sa financial education, 
ngunit para sa marami sa atin, nananatili itong isang simpleng teorya. Marahil ito’y dahil 
kapag kaharap natin ang isang financial advisor, mas marami tayong pinag-uusapan 
tungkol sa mga produkto at kita, ngunit higit na kaunti tungkol sa ating sarili. Gayunpaman, 
napakalinaw ng kahulugan nito: ang ating investment strategy ay dapat nakabatay sa ating 
mga layunin—kung ano ang balak nating gawin sa ating pera sa loob ng 2, 5, o 15 taon.

Ayon sa rule, ang mga goals ay dapat hatiin sa short, medium at long-term. Bagamat mahalaga 
ang long-term, ang pagpaplano ng short-term ay nakakatulong upang mapanatili ang 
motibasyon. Ang abot-kamay na tagumpay ay mas madaling makamit at nagbibigay nang higit 
na kasiyahan. Kaya’t magplano ng short-term strategy, kahit para sa mga goals na malayo pa.

MAG-INVEST BATAY SA IYONG 
FINANCIAL GOALS

Short-Term Goals
Sa panahon ngayon, napakabilis ng pagbabago sa merkado kaya’t kung ang iyong 
investment horizon ay hindi lalampas ng tatlong taon, hindi inirerekomenda ang pag-invest 
sa komplikadong financial products, dahil magiging limitado ang panahon para mabawi 
ang anumang pagkalugi. Upang malaman kung paano pumili nang tama, tandaan na ang 
perpektong produkto ay dapat magkaroon ng tatlong katangiang ito:

1)	 Katatagan: Ang iyong puhunan ay hindi dapat pabago-bago ang halaga. Hindi ka dapat 
malagay sa panganib na makuha ang mas mababa kaysa sa iyong ipinuhunan sa simula.

2)	 Liquidity: Kapag kailangan mo ng pera, dapat ay may posibilidad ka na ma-access ang 
iyong ininvest na halaga nang walang anumang multa.

3)	 Mababang fees: Ang produkto ay hindi dapat magkaroon ng mataas na bayarin sa 
pagsisimula at paglabas.

Kailangang gawin ang paghahambing: una, ang magkaroon ng deadline, kahit na 
malapit na: halimbawa, ang malaman na sa loob ng isang taon, papasok sa unibersidad 
ang aking anak at kakailanganin kong bayaran ang kanyang pag-aaral. Ikalawa, iba ang 
sitwasyon kung hindi mo eksaktong alam kung kailan mo kakailanganing gamitin ang 
iyong kapital. → Sa ikalawang kaso, mas mainam na pumili ng mga flexible na opsyon na 
nagpapahintulot sa iyo na lumabas sa investment anumang oras, nang walang multa o exit 
fees. Ang pinakamainam na solusyon para sa isang investor na may maikling time horizon at 
mababang tolerance sa panganib ay maaaring isang hindi nakatali at malayang deposit 
account, kung saan mas mababa ang kita ngunit may katiyakang maaaring mag-withdraw 
ng iyong pera anumang oras.

IKA-ANIM NA HAKBANG

Payo
Mahalaga ang pag-diversify ng time horizon: sabihin nating mayroon kang € 30,000. 
Ang suhestiyon ay hatiin ito sa tatlong bahagi at ilagay sa mga deposit account na 
may magkaibang maturities ng 1, 2, o 3 taon. Halimbawa, kung tumaas ang interest 
rate pagkatapos ng isang taon, maaari mong agad bawiin ang unang bahagi kapag 
natapos na ang maturity at muling i-invest ito sa mas mataas na rate. Kung sakaling 
bumaba naman ang rate, magkakaroon ka pa rin ng natitirang kapital na nakalagay 
sa mas magandang interest rate.

Payo
Hatiin ang assets sa isa o higit pang mga bond fund, ilang bonds, o kahit mga foreign 
government fund. Makakatulong din na mag-iwan ng isang bahagi sa deposit account 
na may one-year fixed term → sa ganitong paraan, sa susunod na taon, maaaring 
magdesisyon kung "saan ilalagay ang pera," sa pamamagitan ng mga pagbabago sa 
takbo ng merkado.

Medium-Term Goals 

Hindi pa pwedeng tumaya sa mas profitable investment: ang pinakamainam ay tumutok sa 
mga bond o mga bond fund.

Long-Term Goals 

Kung mahaba ang iyong time horizon, maaari kang mag-diversify sa mga produktong may 
high o low risk – mga stock, bond, mga fund. Ngayon, halimbawa, tiyak na tamang panahon 
upang pagtuunan ang mga kumpanyang may kinalaman sa energy transition, mga 
bagong teknolohiya, at pati na rin ang Silver economy.

Payo
Kahit sa ganitong kaso, kailangan pa rin ang diversification, ngunit dapat gamitin ang 
isang pyramidal method. Kung iisipin natin ang € 30,000, hindi natin ito dapat hatiin 
ng pantay na bahagi, kundi, batay sa ating risk appetite, maglaan ng mas malaking 
halaga sa mga "mas ligtas" na produkto at mas maliit na bahagi sa mga mas 
agresibong produkto.

At paano kung bumaba ang motibasyon? Mahalaga na makahanap tayo ng isang tao na 
makakatulong sa atin. Ang katotohanan ay kailangang makipagkita tayo sa isang tao at 
ipaalam kung ano ang ginawa natin at ito ay isang hakbang para maging mas disiplinado 
tayo, kahit na ang dahilan ay takot tayong mapahiya. Ang “sikreto” ay ang magtakda ng 
isang regular meeting sa isang tao na may inaasahan mula sa atin. At sa anumang paraan, 
ipaparamdam nila sa atin ang bigat ng hindi pagsunod sa ating mga kasunduan.

Gayunpaman, kahit sa mga usapang pinansyal na kasama ang taong dapat magbigay 
ng payo sa atin, ay nahihirapan tayo, dahil sa pakiramdam natin ay mas inferior tayo, 
dahil nahihiya tayong hindi sapat ang ating pagkaintindi, dahil iniisip natin na ang ilang 
impormasyon ay hindi kailangan.

Kaya, ano ang tamang pag-uugali?

Magsimula tayong tingnan ang pera sa ibang pananaw, ituring ito bilang isang bahagi na 
ikagiginhawa ng ating buhay, katulad ng ginagawa natin sa kalusugan. Kapag pumasok tayo 
sa klinika ng doktor, alam natin na naroon tayo para sa isang mahalagang bagay.

Dumadating tayo nang handa sa kung ano ang sasabihin natin, nagtatanong tayo, at hindi 
tayo umaalis nang hindi nauunawaan lahat. At hindi tayo nahihiyang ipahayag ang ating 
sarili, na magsalita tungkol sa ating sarili.

Dapat ganito rin pagdating sa usaping pinansyal. Kailangan nating isapuso ang konsepto 
na ang pera ay mahalaga sa ating buhay, at dapat natin itong alagaan tulad ng pag-aalaga 
natin sa ating katawan, nang may plano din sa hinaharap.

MAGHANAP  
NG MAKAKATULONG

IKA-PITONG HAKBANG

Payo
Iwanan sa bahay ang maling paniniwala: ang mga kababaihan ang may 
pinakamalaking hamon sa pakikitungo sa mga financial advisor. Ipinapakita ng 
iba't ibang pag-aaral na kakaunti ang kababaihang nagpupunta sa mga financial 
consultant dahil nakakaramdam sila ng kakulangan sa sarili pagdating sa mga 
usaping tulad ng pamumuhunan, na siyang pumipigil sa kanila.
Gayunpaman, ipinapakita rin ng parehong pag-aaral na hindi lamang kapantay ng 
mga kababaihan ang mga kalalakihan sa kakayahan at kaalaman, kundi mas mababa 
rin ang kanilang hilig humarap sa panganib, kaya hindi sila gaanong nalalagay sa 
alanganin. Ang kanilang relasyon sa pera ay mas nakatuon sa pagpaplano kumpara 
sa mga kalalakihan, at hindi masyado sa katayuan at kapangyarihan.

Paano makilala ang isang  
maingat na consultant
Gaya ng sa kalusugan, mahalaga rin ang pagiging seryoso at maaasahan ng propesyonal 
na ating nilalapitan. 

Upang makilala sila, maaari nating pagbasihan ang tatlong elementong ito:

•	 Ang Mifid questionnaire: Ang isang reliable consultant ay pinupunan ito kasama ang 
kliyente, ipinaliliwanag ang mga tanong at hinahayaan siyang sumagot. Hindi niya 
sasabihin, “Ako na ang sasagot nito, huwag kang mag-alala.”

•	 Pagkakaiba-iba: Ang isang mahusay na propesyonal ay nag-aalok ng iba't ibang 
mga instrumento upang balansehin ang risk, inaangkop ito sa ating profile. Hindi nila 
inilalagay ang lahat sa iisang produkto.

•	 Pagmamadali: Mag-ingat sa mga nagsasabing, "Pirmahan mo na ngayon, o ito na ang 
huling pagkakataon." Ang isang taong tunay na nagmamalasakit sa iyong kapakanan 
ay dapat bigyan ka ng panahon upang makapag-isip.

Financial and insurance education:
ang layunin ng Alleanza
Sa Alleanza, kami ay nakatuon sa pagsusulong ng mga paksang may malakas na epekto 
sa lipunan para sa aming mga kliyente, pamilya, at komunidad. Isa sa pinakamahalagang 
paksa para sa amin ay ang financial and insurance education, na kinabibilangan ng mga 
pangunahing kaalaman upang makapagplano at makagawa ng makabuluhang desisyong 
pinansyal, nang sa gayon ay mapangalagaan ang sariling pananalapi at ng mga mahal sa 
buhay.

Sino ang Alleanza?
Ang Alleanza Assicurazioni, isang kumpanya ng Generali Group, ay gumagana sa buong 
bansa. Ang katatagan, pagiging maaasahan, transparency, at propesyonalismo, kasama ang 
isang bukas na pag-iisip tungkol sa pagbabago at pagiging sensitibo sa inobasyon, ay ang 
kabuuan ng isang sistema kung saan ang kumpanya ay nagbibigay halaga at tumutugon sa 
mga pangangailangan ng mga pamilya sa insurance, pensyon, at pag-iimpok.

10K insurance consultants,
higit sa 40% mas bata  

sa 40 anyos,
higit sa 45% kababaihan

Kliyente 1.9M
40% mas bata 

sa 45 anyos

Solvency rate,
isa sa pinakamataas 
sa merkado, 276%

1st digitalized 
insurance 
network

Datos hanggang 31/12/2024

Nais mo bang makatanggap ng libre at personalisadong konsultasyon upang matulungan 
ka sa pagsusuri ng iyong mga pangangailangan sa investment, savings, pensyon, at 
proteksyon? Hanapin ang pinakamalapit na ahensya ng Alleanza sa iyo sa 
https://www.alleanza.it/trova-agenzia/

